
"Uno de los vasc6filos mas sabios e ilustres que florecieron hacia 1880".
Hitz hauetaz hasi zuen Luis Villasantek Jose Ignacio Aranari eskaini zion
atala (1). Eta arrazoi osoa zuela ezin uka daiteke. Euskara eta literatura ongi
ezagutzen zituen Aranak, bere garaian gutxik bezala, zalantzarik gabe.

Bi Ian nagusi burutu zituen euskal literaturaz Jose Ignacio Aranak. Haie
tako bata argitaratu gabe dago oraindik: Ensayo de una bibliografla bascon
gada, Euskaltzaindiaren liburutegian dagoena. Bestea argitaratu zuen, titulu ho
nekin: "Resefia historica de la lengua cantabra 0 bascongada", eta Henaoren
Averiguaciones cantdbricas birrargitaratu zenean, 1895ean, 6. liburukiaren
eranskinean ezarri zuten, euskarari buruzko Aranaren beste zenbait lanekin ba
tera (2).

"Ilustracion II" izena daraman parte honek halako zirriborro itxura du,
inondik ere. Lekukotasun zaharrenen aipamenak ageri dira aurrenik, idazle ze
rrendari ekin baino lehen, baina erditsuan gramatikaz eta fonetikaz mintzo da
egilea, azken aldean idazleen gainean berriro aritzeko. Zirriborrotasuna gora
behera, ordea, anitz dira hogei orrialdeko Ian honetan aurkitzen diren berriak
eta xehetasunak.

Zerrenda soilak argi erakusten du Aranaren jakituria. Tresna eta bitarteko
gutxi izaki, harrigarria da zinez eskuratu zuen inforrnazioa. Hango eta hemengo
idazleen izenak dira, bai eta ikerleenak (Ribary, Luchaire, adibidez). Gaine
rakoan, garbi dago ondoko euskalaritzan kasu gehiago egin balitzaio Ian honi,
ilunpean gelditu den izkuturen bat lehenago argituko zatekeela. Ikus, esaterako,
Baratziartez dioena: "el cura basco-alabes" (3). Argikizun dugu puntu bat baino

(I) L. VILLASANTE: Historia de La literatura vasca, 2. argit., Ofiati 1979. 283.
(2) Euskal idazleen beste zerrenda bat, askoz laburragoa, sartu zuen Aranak San Ignacio

Loyolacoaren bicitza laburtua eusknraz eta gaztelaniaz liburuan (Bilbo 1872).
(3) E. KNORR: "Baraziart Duranako semea". Euskera 30: 1, 1986, 207-214.

gehiago, zernahi gisaz. Adibidez, J. Antonio Butron y Mujica arabar jesuitaren
berri ez omen du inork.

Gizalan guztietan bezala, zer esanik ez, akatsak ditu honek ere. Bernat
Etxepare, adibidez, Beraskoizko egiten du Aranak, Leizarragaren sorterria hari
egotziz ("el nabarro de Briscur" [sic]), eta Intxauspe lapurtar (Hel basco-Ia
bortana'').

Noiz idatzi zuen jesuitak Ian hau? Esaten dituenen zenbait gauzarengatik,
badirudi Henaoren birrargitalpena prestatzen ari zenean bukatu zuela. "La re
ciente obra Monumenta Linguae Ibericae de Berlin, 1893", dio, egilea, hots,
Hubner, aipatu gabe.

Lehen eskuko argibide ugari aurkitzen da orrialde horietan. Besteak beste
direla, Galindez laudioarra, Ruthen liburuaren itzultzailea, ageri da (4).

Gure izen zerrenda egiterakoan Aranaren testua jarraitu dugu zorrozki.
Hala ere, irakurlearen mesedegarri hutsak zuzentzen saiatu gara inoiz, bai eta
argibidea osatzen ere. Argibide osatzeaz denaz bezain batean, Lopez nafarraren
izena sartu dugu, demagun; kasu hauetan kortxete artean ageri da izena. Ponte
izenen bat ere erantsi dugu, baina gehienak Aranak berak dakartza.

